
هَّ   ّ ََاَ   ْْ ْْْْْ َ َّ ح ن  َو  ّْْ ُُسْْْْْ ذُوََّْ نحْ ُْْ َُْْْْْ ََِّّ ح ُّذهُُاَو نْ ُ شَُُوّ حَ هْ  ْْح ه ّ َنُسَُو ن سْْْْْ ْْح دُهَُو ن سْْْْْ م  َنَ  دَُلِلهّ لْح مح
َل سُاَ ه  دّي  َ  َيُضحلّلحَف لاَ  َُضّلََّل سَُو  دّهَّاللهَُف لاَ  ََ عحم  لنّ  اََ  َيْ هح

هَُ د  اللهَُو حح َلآَالّ س َإّلاََّ ه دََُ نح حُ ْ ُ شلسُُاو َ  َمُُ مَّدًاَع بحدُهَُو  هَّد نَ  ه دََُ نََّ   حُ َل سُ،َو َ  ُ ذيّك   َلاَ 
َمُُ مَّدٍَو ع ل ىَآلسَّّو َ صحح  بّسََّ جْح ّ ين اَ هَّدّنَ   ا للههُمََّص لهَّو   لهّمحَع ل ىَ  

 َ ََّ َبْ  حدَُ،
و َوُصَّكُمحَ َالحمُهَّْقُشن افْ َ  َعّب  د َالله،َإّتَّْقُشحاَاللهَ  َف  ز  َبهّْ قحش ىَاّلله،َفْ ق دح ي  َو إّيََّّ

 

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan meninggalkan 

segala larangan-Nya. Mudah-mudahan kita diberkati Allah Subhanahu wa-

Ta’ala di dunia dan akhirat.  

 

Sidang Jumaat yang dirahmati Allah Subhanahu wa Taala,   

 

 Cuti sekolah akan bermula pada hari esok 16 Disember 2023. Kegembiraan 

jelas terpancar dalam kalangan murid sekolah pada hari akhir persekolahan. Pastinya 

cuti sekolah merupakan masa yang ditunggu-tunggu oleh semua murid. Mereka 

tidak perlu melalui rutin harian yang padat. Inilah juga masanya untuk mereka 

mempunyai sedikit kebebasan masa melakukan pelbagai aktiviti. Walau 

bagaimanapun sesuatu yang bermanfaat perlu dirancang bagi memenuhi cuti 



persekolahan ini dengan perkara-perkara yang berfaedah. Firman Allah Subhanahu 

wa Taala dalam surah al-Mukminun ayat 1 hingga 3, 

 

 ڃٱڃٱڃٱچٱچٱ

 ٱٱٻٱٻ

 نخ نح نج  مي مى مم مخ مح مج لي لى لم لخ ٱ
ني نى نم  

Yang bermaksud: “Sesungguhnya beruntunglah orang yang beriman (iaitu) orang 

yang khusyuk dalam solatnya.  dan orang yang menjauhkan diri dari (perbuatan 

dan perkataan) yang sia-sia.”  

 

Bagi memastikan anak-anak dapat memanfaatkan cuti sekolah sebaik-

baiknya, rata-rata ibu bapa terutama yang bekerjaya mendaftar anak mereka 

mengikuti Program Cuti Sekolah yang sememangnya banyak dianjurkan pada masa 

ini. Pihak masjid dan lain-lain agensi atau khususnya persatuan belia sewajarnya 

mengambil peluang menganjurkan program-program bermanfaat sempena cuti 

sekolah. 

 

  Antara program yang sangat digalakkan untuk disertai seperti Kem 

Pemantapan Ibadah, Kem Tahsin al-Quran, Kem Pembentukan Akhlak Diri Insaniah 

dan sebagainya. Di samping itu kem-kem berbentuk kemahiran juga digalakkan 

untuk disertai seperti Kelas Kemahiran Memasak, Kelas Kemahiran Pertukangan, 

Kelas Teknologi Maklumat, Kelas Pelbagai Bahasa Antarabangsa dan sebagainya. 



Program ini dapat mengembang dan meningkatkan aspek sosial, perkembangan 

fizikal, intelektual, dapat berfikir dan dapat membuat keputusan dalam aktiviti 

program terbabit. Akhirnya boleh membentuk sahsiah diri pelajar yang kental 

menghadapi cabaran hidup. 

 

Sidang Jumaat yang dirahmati Allah Subhanahu wa Taala,   

 

Sepanjang cuti persekolahan ibu bapa hendaklah memastikan anak-anak 

mereka mengerjakan solat fardhu secara berjemaah di masjid atau surau. Itulah 

pendidikan yang paling mulia  sebagaimana diamalkan oleh Rasulullah Sallallahu 

‘Alaihi Wasallam. 

 

 Sabda Rasulullah Sallallahu ‘Alaihi Wasallam dalam hadis yang diriwayatkan 

oleh Imam Abu Daud,  
نايَن، وَاضْرابوُهُمْ عَلَيهَا وَهُمْ أَبنَاءُ   لاةا وَهُمْ أَبْ نَاءُ سَبْعا سا لصَّ مُرُوا أَوْلادكَُمْ بِا

عا  نَ هُمْ فِا الْمَضَاجا  عَشْرٍ، وَفَراِّقُوا بَ ي ْ
Yang bermaksud:  “Suruhlah anak-anak kamu supaya mendirikan solat ketika 

berusia tujuh tahun dan pukullah mereka kerana meninggalkan solat ketika berumur 

sepuluh tahun dan asingkanlah tempat tidur di antara mereka (lelaki dan 

perempuan)” 

 

Kesan daripada perintah Baginda Sallallahu ‘Alaihi Wasallam ini, akan 

menjadikan anak-anak lebih bertanggungjawab dan berakhlak mulia.  

 



Pihak masjid juga berperanan menganjurkan program melancong atau 

lawatan ke tempat-tempat bersejarah atau tempat yang memberi manfaat kepada 

pembentukan modal insan.  

 

Begitu juga, mengamati keindahan alam semulajadi seperti Taman Negara 

Pahang atau Taman Negeri Endau-Rompin. Mereka  boleh belajar tentang flora dan 

fauna unik, serta menghargai keindahan ciptaan Allah Subhanahu wa Taala. Aktiviti 

melancong sambil belajar ini juga boleh diterapkan bersama ibadah solat berjemaah 

dalam musafir. Program ini juga dapat merapatkan hubungan ukhwah antara mereka. 

 

Sidang Jumaat yang dirahmati Allah Subhanahu wa Taala,   

 

Manfaatkanlah cuti sekolah dan Ingatlah, “masa itu emas”. Oleh itu 

gunakanlah masa anak kita sebaik mungkin supaya dapat mengisi cuti sekolah 

dengan aktiviti yang berfaedah. 

 

 ڃٱڃٱڃٱچٱچٱ

 فحفج  غم غج عم عج ظم طح ضم   ضخ ضح ضج  صم ٱ
كح  كج قم قح  فم فخ  

 

Yang bermaksud: “Wahai anakku, dirikanlah solat dan suruhlah (manusia) 

mengerjakan yang baik dan cegahlah (mereka) dari perbuatan yang mungkar dan 

bersabarlah terhadap apa yang menimpa kamu. Sesungguhnya yang demikian itu 

termasuk hal-hal yang diwajibkan (oleh Allah).” 



 

نَ الآيََّتا  اَ فايها ما كُمْ بِا ، وَنَ فَعَنِا وَإايََّّ يما بَِرَكَ اللهُ لِا وَلَكُمْ فِا القُرْءَانا الْعَظا
يعُ الْعَلايمُ. أَقُولُ  وَالذاِّكْرا   ما نْكُم تالَاوَتَهُ، إانَّهُ هُوَ السَّ نِاِّ وَما ، وَتَ قَبَّلَ ما الْْكَايما

يمَ  الْعَظا اَلله  وَأَسْتَ غْفارُ  هَذَا  يَن  قَ وْلِا  الْمُسْلاما وَلاسَائارا  وَلَكُمْ،  لِا 
، فاَسْتَ غْفارُوهُ إا  نَاتا نايَن وَالمؤُْما ، وَالْمُؤْما يمُ.   وَالْمُسْلامَاتا نَّهُ هُوَ الْغَفُورُ الرَّحا  

 


